\
]

G
.
G
O
S
2
C
.9
D
&
G
C
0
V
G
2
"
E
'
o
Y
IS
=

©Alberte SR

UN POBO TAXIDERMISTA

Rosa Aneiros, periodista e escritora.

Rosa Aneiros

Pois, si, decidin aboiar. Levaba un tempo eu mergullada nas augas poderosas do Atlantico. Deixeime levar pola Corren-
te do Golfo e andei a deriva das mareas contemplando, horrorizada, a morte de ducias de baleas en Nova Zelanda, a
desaparicion de bancos pesqueiros na Terranova, o desxeo e consecuente morte de osos polares, a practica desaparicion
do polbo e do ourizo nas rias, os sentinazos en alta mar e mais lembrando a ameaza do cemiterio nuclear na foxa atlan-
tica. No fondo do mar, cada vez hai mais cascallos e menos vida, talvez por iso, non logro abandonar dende hai tempo
a idea do ecocidio. Pero, xa saben, ao aboiar e deixar atras a densidade maxestosa da auga salgada, a ollada da ribeira

non resulta moito mais optimista.

Boto a andar pola praia. Mollo os
pé€s na escuma e deixo que a area me
faga coxegas. A lagoa da Frouxeira
reborda auga, os parrulos anainan por
entre os xuncos e os pescadores estiran
as slas canas na procura dalgunha
robaliza despistada na rompente. Penso
enton que foéra do mar tamén existen
paraisos. Paraisos onde a especulacion
urbanistica non conseguiu derrubar de
todo a maxia da natureza. Paraisos onde
o clima chuvifiento nos salvou dunha
marbellizacion e saturacion da costa. A
lagoa e o areal de Valdovifio forman
parte das zonas ZEPA (Zonas de Especial
Proteccion das Aves) ZONAS RANSAR
(Convenio internacional de proteccion
das zonas hiimidas) e Rede Natura 2000.
A pesar desta recua de titulos honorifi-
cos, a lagoa e o areal reciben sustos
periddicos con novas construcions e
normas absurdas que fan que os veci-
fios, nalguns casos, vexan este privilexio
natural como unha carga e non un luxo

a conservar. A convivencia do ser huma-
no coa natureza non sempre € doada.
Vimolo cos incendios e coas riadas. As
normas deben reconciliarnos e non cre-
arnos muros contra ela. E, sobre todo, os
recofiecementos, como o recente caso
dos Ancares como reserva da biosfera,

"Esta forma de urbanizacién
estd arrasando as nosas formas
tradicionais de convivencia e
asentamento”

deben crear algo mais ca escepticismo.
Compre que os titulos garantan medidas
de proteccion, dotaciéns econdmicas e
vontade real de recuperacién. Non valen
de nada as etiquetas se despois deixa-
mos que construan urbanizacions a pé
de praia escudados nunha marafa lexis-
lativa e competencial.

Nesta lifia, non debemos aceptar as
terribles afrontas que estan a sufrir as
parroquias e mailas aldeas do litoral
galego, aquelas que sofren unha maior
presion urbanistica. Debemos rebelarnos
contra aqueles plans xerais de ordena-
cion urbana que impiden que un fillo
construa unha casa nunha leira ao pé da
dos seus pais €, en cambio, conceden
ferrados e ferrados en zonas virxes para
que as construtoras edifiquen e urbani-
cen ducias de chalés de lecer. E se os
propietarios se negan a vender, expro-
piaselles sen mais. Os tribunais fallaron
no seu dia a favor desta forma de urba-
nizacion por considerala benfeitora do
ben comun. En cambio, esta arrasando e
deteriorando profundamente as nosas
formas tradicionais de convivencia e
asentamento. Estamos botando a moci-
dade das zonas rurais polos altos custes
e dificultades de construcion e cedendo
espazos para as vivendas de segunda
ocupacion. Estamos, en definitiva, cons-

truindo urbanizaciéns para veraneantes
de alto poder adquisitivo e, implicita-
mente, botando a xente da sua terra
cara aos cintos urbanos onde un piso €
mais barato ca facer unha casa. A pre-
sién urbanistica no litoral esta a dete-
riorar non sé o contorno natural senén
tamén as formas tradicionais de ordena-
cion do territorio. Non se trata de expul-
sar a aqueles que desexan compartir un
paraiso natural durante un mes ao ano,
senon de protexer a quen agora esta
sendo arredado por razdns estritamente

economicas. Non podemos permitir que
o litoral galego sexa un refuxio exclusi-
vo para especuladores que ven nunha
leira s6 un investimento. E neste dificil
equilibrio cdmpre buscar féormulas de
convivencia que non tefian como dra-
matica vitima o medio natural.

A lifa de costa abrangue en Galicia
uns 1195 quilémetros, mais do 35% de
toda a costa da peninsula lbérica. Conta
con acantilados de até 600 m de altura,
na Serra da Capelada, os maiores da
Peninsula; e numerosas illas e illotes.

Uns 600 quiléometros estda dominados
por praias e outros areais, incluindo as
areas dunares. Cando decida aboiar do
océano gustariame seguir atopando
zonas virxes de area, xuncos e xabre.
Gustariame botar a cabeza fora da auga
e atopar as dunas e as pisadas humidas
na area no canto de chalés acaroados.
Cando o ventre do mar me cuspa fora,
gustariame aparecer na Cristina, no
areal da Frouxeira, coas pegadas do sali-
tre como unico sal nos ollos. Ainda esta-
mos a tempo de conservar oS escasos

paraisos naturais que nos quedan. Ainda
estamos a tempo de salvar a parroquia
tradicional e impedir a masificacion de
urbanizacions importadas. Ainda esta-
mos a tempo. SO falta mais vontade
politica. Mais vontade real, non so pro-
mesas e condecoracions que convertan
as nosas praias en adornos taxidérmicos
no despacho dunha conselleria.

